
POLISI ENGHREIFFTIOL AR DALU TREULIAU LLYWODRAETHWYR 

Argymhellir y dylai pob Corff Llywodraethu ystyired os ydynt yn dymuno sefydluy polisi ar gyfer talu treuliau Llywodraethwyr.

Mae Llywodraethwyr yn rhoi’n hael o’u hamser er budd yr ysgol. Os yw Corff Llywodraethu’n cytuno’n ffurfiol y gellir hawlio treuliau argymhellir bod pob Corff Llywodraethu’n mabwysiadu  polisi clir ar gyfer ad-dalu treuliau llywodraethwyr, fel bo gan bobl llywodraethwr fynediad llawn i fynychu cyfarfodydd a hyfforddiant.  Gall Cyrff Llywodraethu ddewis a ydynt am dalu lwfansau i Lywodraethwyr ai peidio, a rhaid i gostau hyn ddod o gyllideb ddirprwyedig yr ysgol.
Datblygwyd y polisi enghreifftiol hwn yn unol â Rheoliadau Lwfans Llywodraethwyr (Cymru) 2005.  Mae’r Rheoliadau’n gwneud darpariaethau i dalu lwfansau o gyllideb ddirprwyedig yr ysgol i Lywodraethwyr am dreuliau penodol sy’n codi wrth weithredu eu dyletswyddau.  Nid yw’r Rheoliadau’n benodol ond mae i fyny i’r corff llywodraethu unigol i benderfynu’r hyn a ddylai fod yn gymwys.  Gall Cyrff Llywodraethu unigol fabwysiadu’r polisi enghreifftiol yn ei gyfanrwydd neu ei ddiwygio fel bo angen.

**************

Corff Llywodraethu Ysgol___________________________ 
Mae’r Corff Llywodraethu’n credu bod talu treuliau llywodraethwyr mewn rhai catgegorïau’n bwysig i sicrhau bod gan holl aelodau cymuned yr ysgol gyfleoedd cyfartal i wasanaethu fel llywodraethwyr ac mae hyn felly’n ddefnydd priodol o gyllideb yr ysgol:
Ers ________________________ (mewnosodwch dyddiad), bydd gan holl Lywodraethwyr Ysgol ____________ yr hawl i hawlio’r costau gwirioneddol a achosir wrth fynychu cyfarfodydd a hyfforddiant, sef:
· Treuliau gofal plant neu warchod (ac eithrio taliadau i gymar cyfredol/ cynt neu bartner / brodyr neu chwiorydd hŷn)

· Trefniadau gofal ar gyfer perthynas oedrannus neu ddibynnol (ac eithrio taliadau i gymar cyfredol / cynt neu bartner)

· Cost teithio o’r cartref neu’r gweithle (fel sy’n briodol) ar y dull lleiaf drud (bydd teithio mewn car preifat yn cael ei ad-dalu ar uchafswm y lwfans milltir cymeradwy gan HMRC – Cyllid a Thollau EM  nad yw’n achosi treth, yn gyfredol 45c y filltir)
Hefyd, bydd llywodraethwyr yn medru hawlio am y canlynol, yn destun y prawf prynu angenrheidiol, fesul achos a gyda chymeradwyaeth blaenorol y Pennaeth a Cxhadeirydd y Llywodraethwyr: 

· Cefnogaeth i lywodraethwyr gydag anghenion arbennig (y costau ychwanegol a achoswyd)
· Cefnogaeth i lywodraethwyr nad yw’r Saesneg / Cymraeg (fel sy’n briodol) yn iaith gyntaf iddynt (y costau ychwanegol a achoswyd)
· Costau teithio a chynhaliaeth sy’n gysylltiedig â mynychu digwyddiadau hyfforddiant a chyfarfodydd eraill yr ymgymerir â hwy yn rhinwedd eu dyletswyddau, oni bai y gellir hawlio’r costau hyn o ffynhonnell; arall e.e. yr awdurdod lleol 

· Treuliau clerigol (cost postio, papurau ysgrifennu, llungopïo, galwadau ffôn, ayyb.) 
Ni ellir hawlio am y treuliau canlynol:
· Lwfansau presenoldeb
· Colli enillion
Lefelau Ad-dalu 

· Cludiant cyhoeddus – ad-dalu’r pris wrth gyflwyno’r tocyn 
· Car – yn unol â Lwfans Milltiroedd Cymeradwy diweddaraf HMRC 
· Tacsi – ad-dalu’r pris wrth gyflwyno derbyneb.  NODER Dylid ond ystyried tacsi os na ellir gwneud yr un siwrnai ar gludiant cyhoeddus neu er mwyn sicrhau diogelwch llywodraethwr 

· Gofal plant neu ofal am berthynas sy’n ddibynnol – yn destun i uchafswm y teulu y sesiwn ac wrth gyflwyno derbynneb (neu pro forma llofnodedig) i brofi bod y gwariant wedi digwydd (mewnosodwch uchafswm – awgrymir £20)
· Treuliau clerigol – yn ôl y gofyn, ond yn destun prawf prynu e.e. derbynneb til (Mewnosodwch – Gellir defnyddio llungopiwr yr ysgol ar gyfer busnes y Corff Llywodraethu; gellir gofyn i swyddfa’r ysgol am gymorth pellach gyda gwasanaethau swyddfa, yn destun galwadau eraill ar amser y staff)
Hawlio 
Gall Llywodraethwyr ond hawlio am gost a achoswyd h.y. rhaid bod y gost wedi digwydd cyn y gellir ei ad-dalu.

Er mwyn cael llwybr archwilio clir,dylai Llywodraethwyr sydd am hawlio gwblhau ffurflen hawlio treuliau o fewn i ddwy wythnos y dyddiad pan achoswyd y gwariant, gan roi prawf o bresenoldeb yn y cyfarfod neu’r cwrs hyffrorddi (llofnod Cadeirydd y Llywodraethwyr neu diwtor y cwrs) a phrawf yr achoswyd y gwariant (derbynneb neu lofnod gwarchodwr / gofalwr).   Dylid rhoi ffurflenni hawlio treuliau i Glerc y llywodraethwyr i’w blaenyrru i’r Awdurdod.
Bydd hawliau’n destun archwiliad annibynnol a gall Cadeirydd y Llywodraethwyr eu hymchwilio os byddant yn ymddangos yn ormodol neu’n anghyson.  

Taliadau
Prosesir pob taliad ar gyfer treuliau llywodraethwyr trwy system dreuliau’r Cyngor ac fe’u gwneir fel arfer o fewn un mis o gyflwyno’r hawliad.

Trefniadau Adrodd
Bydd y Corff Llywodraethu’n cytuno i gyllideb ar ddechrau’r flwyddyn a bydd Clerc y llywodraethwyr yn gyfrifol am gadw cofnod o wariant.
Cofnodir cyfanswm treuliau’r llywodraethwyr yn ystod y flwyddyn yn yr Adroddiad Blynyddol i Rieni.

Caiff treuliau Llywodraethwyr eu talu o gyllideb ddirprwyedig yr ysgol.

Trefniadau Adolygu
Adolygir y polisi hwn yn flynyddol gan y Corff Llywodraethu llawn a’i ddiwygio fel sy’n briodol.

Bydd pob llywodraethwr cyfredol (a llywodraethwyr newydd yn eu cyfarfod cyntaf) yn cael copi o’r polisi hwn.  Dylai Llywodraethwyr benderfynu dros eu hunain a ydynt am hawlio ai peidio a dylent fedru gwneud hynny heb beri embaras.

Llofnodwyd:

Dyddiad:

PAGE  
2

